Polasaí Frithbhlaíochta [Ainm an Naíonra]
Ní ghlactar le bulaíochta i [Ainm an Naíonra]
1.   
Fealsúnacht [Ainm an Naíonra]
1.1  
Is naíonra lán-Ghaeilge é [Ainm an Naíonra] a aithníonn féiniúlacht agus uathúlacht gach páiste agus leagtar an-bhéim ar shonas an pháiste a chothú i dtimpeallacht shábháilte agus in atmaisféar cuí.  

1.2  
Aithníonn foireann [Ainm an Naíonra] go gcothaíonn timpeallacht shona eagraithe atmaisféar a spreagann forbairt gach páiste -  forbairt ar chairdeas, comhoibriú, dílseacht, féinmheas, féinmhuinín, , ionracas, agus neamhspleáchas.
1.3   
Cuireann iompar bulaíochta bac ar mhianach na forbartha
1.4     
Tá meas agus ómós ag croílár [Ainm an Naíonra] agus leagtar béim mhór ar:
· Féinmheas agus meas a léiriú ar pháistí eile

· Meas ar an nGaeilge

· Meas ar dhaoine fásta

· Meas ar mhaoin agus ar shealúchas 

2.   
Cad is bulaíocht ann? 

2.1  
Cuirtear síos ar an mbulaíocht mar ionsaí leanúnach ó bhéal, go síceolaíoch nó go fisiciúil ag duine aonair nó ag grúpa i gcoinne duine/daoine eile. 

2.2 
I gcás eachtraí aonaracha aonuaire d’iompar ionsaitheach (nach gceadófar nó nach nglacfar leo i [Ainm an Naíonra]) ní ceart bulaíocht a ghairm orthu ach sa chás go leantar le hiompar ionsaitheach, ansin is bulaíocht é go cinnte. 
3.   
Iompar Bulaíochta
3.1     
Samplaí d’Iompar Bulaíochta

· Aonrú – gan cead a thabhairt do pháistí eile bheith páirteach i gcluichí agus rl. 

· Bagairt ar phaistí eile 

· Baisteachán – i leith Cuma fhisiciúil páiste, canúint, srl. chun duine a ghortú nó a náiriú.  

· Damáiste do shealúchas –éadaí, málaí, bréagáin, srl. 

· Fonóid – (i bhfad ó mhagadh gan dochar) – tagairt phearsanta/mhaslach faoi chuma, ghlaineacht, éadaí, theaghlach duine, srl. 

· Fonóid faoi dhaoine atá lách, cineálta le daoine aonaránacha. 

· Imeaglú – ‘amharc’ ar leith, urlabhra coirp le bagairt nó míghnaoi a chur in iúl. 

· Ionsaí fisiciúil – brú, soncadh, tuisle a bhaint as duine srl. 

· Sracaireacht – éilimh airgid, milseáin, lóin. 

3.2   
D’fhéadfaí iompar bulaíochta a thabhairt ar ghníomhaíochtaí eile nach bhfuil mionsonraithe thuas.

 

4. 
Polasaí [Ainm an Naíonra] chun atmaisféar frithbhulaíochta a chothú 
4.1 
Freagrachtaí  an Stiúrthóra
a. Polasaí Frithbhulaíochta a chur le chéile

b. An Polasaí Frithbhulaíochta a chur i bhfeidhm. 

c. Athbhreithniú rialta a dhéanamh ar an bpolasaí seo. 

d. Atmaisféar slán taitneamhach a chothú i [Ainm an Naíonra], áit nach nglacfar le bulaíocht d’aon saghas. 

e. Cinntiú go bpléifear bulaíocht go hoscailte agus go dáiríre i  [Ainm an Naíonra]. 

f. Cinntiú go mbíonn cláir a chothaíonn féinmhuinín agus féinmheas páistí ar bhun sa Naíonra 

4.2 
Freagrachtaí na Foirne 

a. Atmaisféar sona taitneamhach a chothú sa Naíonra 

b. Cloí leis an bpróiseas atá leagtha amach sa pholasaí seo agus é a leanúint chomh fada agus is féidir 

c. Dea-shampla a thabhairt trína gcuid iompair féin i gcónaí

d. Féinmheas agus féinmhuinín páistí a chothú trí chlár agus gníomhaíochta cuí a chur i bhfeidhm sa Naíonra

e. Mionscrúdú a dhéanamh ar eachtraí iompar bulaíochta a fheictear nó a thuairiscítear dóibh 

 4.3   
Ní ghlacfar leis an iompar seo a leanas ó fhoireann an Naíonra: 

a. Bagairt a dhéanamh nó imeaglú a chothú trí leaganacha cainte nó geáitsíocht a úsáid, nó aon teagmháil fhisiciúil a dhéanamh a bheadh maslach. 

b. Caitheamh anuas ar dhuine de bharr cine nó inscne. 

c. Páiste a náiriú, go díreach nó go hindíreach, de bharr easpa cumais acadúil nó sár-chumas acadúil, nó leochaileacht d’aon sort. 

d. Úsáid searbhais nó teanga mhaslach, nó tagairtí diúltacha a dhéanamh  faoí chuma nó faoi chúlra páiste. 

4.4     
Freagrachtaí na dTuismitheoirí/Cúramórí
a. Labhairt go rialta lena bpáistí faoina bhfuil ar siúl acu sa Naíonra agus cén chaoi bhfuil ag éirí leo

b. Cur in iúl don Naíonra má bhíonn siad buartha faoina bpáiste ar aon bhealach. 

c. Tacaíocht a thabhairt dá bpáistí agus eachtraí bulaíochta á dtuairisciú acu. 

d. Tacú leis an Naíonra agus le Polasaí Frithbhulaíochta an Naíonra, i gcomhpháirt lena pholasaithe eile. 

4.5       
Freagrachtaí na bPáistí
a. Cabhrú lena chéile cabhair a lorg má tá bulaíocht á déanamh orthu. 

b. Insint do stiúrthóir nó do thuismitheoir/cúramóir má bhaineann eachtra iompar bulaíochta dóibh nó má thugann siad iompar bulaíochta faoi deara.

c. Meas a léiriú ar a chéile agus a bheith cineálta lena chéile i gcónaí.

d. Tacaíocht a thabhairt do pháistí eile a insíonn faoi bhulaíocht. 

4.6  
Iarrtar ar an bhfoireann tacaíochta feidhmiú de réir spiorad an pholasaí seo agus iad ag plé le páistí an Naíonra
5.
Céimeanna le hiompar bulaíochta a thaifeadadh agus a thuairisciú
5.1  
Déanfar fiosrú ar gach aon tuairisc d’iompar bulaíochta. Sa chaoi seo fásfaidh muinín na bpáistí sa tuairisciú. Tá an mhuinín seo lárnach don Pholasaí Frithbhulaíochta. 
5.2  
Déanfaidh an stiúrthóir eachtra iompar bulaíochta a chlárú má mhothaíonn sí gur eachtra thromchúiseach é nó má tá amhras uirthi  go mbaineann an eachtra le patrún faoi leith bulaíochta . 

5.3   
Cuirfear an Príomhstíurthóir ar an eolas láithreach faoi aon drochchás d’iompar bulaíochta, nó  má cheaptar go bhfuil patrún bulaíochta i gceist.
6.
Próiseas le heachtraí iompar bulaíochta a fhiosrú agus a  shocrú  

6.1   
Déanfaidh an príomhstiúrthóir/ stiúrthóir eachtraí iompar bulaíochta a fhiosrú de réir na dtreoirlínte atá aontaithe ag an bhfoireann. Déanfar athbhreithniú ar na treoirlínte seo go rialto agus de réir mar is cuí.

6.2 
D’fhéadfadh an stiúrthóir pionós (m. sh. cailliúint  am spraoi) a thabhairt  más cuí agus/nó tuismitheoirí/cúramóirí an dá pháirtí a chur ar an eolas, maidir le heachtraí iompar bulaíochta. 

6.3  
Cuirfear an Príomhstiúrthóir ar an eolas má chinntear go bhfuil patrún bulaíochta i gceist, agus cuirfear na Straitéisí cuí ón liosta thíos (7.) i bhfeidhm.

7.       Straitéisí a chuirfear i bhfeidhm i gcás bulaíochta

7.1   
Roghnófar na straitéisí cuí ón liosta thíos, ag brath ar an gcás atá i gceist, agus ar aois an pháiste/na bpáistí.

a. Déanfaidh an Priomhstiúrthóir nó/agus an stiúrthóir a c(h)uid iompair a phlé leis an bpáiste a bhí i mbun na bulaíochta agus cabhrófar leis/léi a aithint gur bulaíocht a bhí i gceist. 

b. Scríobhfaidh an stiúrthóir/ príomhstiúthóir cuntas ar thuairisc an pháiste).

c. Gheofar síniú tuismitheoirí/cúramóirí an pháiste ar a t(h)uairisc scríofa (más cuí).

d. Tabharfar cuireadh do na tuismitheoirí/cúramóirí dul i dteagmháil leis an Naíonra
e. Cuirfear píonós cuí ar an bpáiste – mar shampla cailliúint am spraoi
f. Beidh air/uirthi, leithscéal a gabháil  leis an bpáiste /í as a c(h)uid iompair.

g. Eagrófar cruinniú idir an páiste a rinne an bulaíocht, an páiste a bhí thíos leis leis an Príomhstiúrthóir agus stiúrthóir
h. Coinneofar súil ghéar ar na páistí seo i ndiaidh na n-eachtraí thuasluaite, agus cinnteofar go rialta leis an bpáiste a ndearnadh éagóir air/uirthi go bhfuil deireadh leis an iompar bulaíochta.

i. Cuirfear tuismitheoirí/cúramóirí an pháiste a ndearnadh éagóir air/uirthi ar an eolas, más gá, gur tharla eachtraí agus go bhfuil an Naíonra ag déileáil leo. Tabharfar cuireadh dóibh dul i dteagmháil leis an Naíonra
j. Cuirfear fios ar thuismitheoirí/cúramóirí an pháiste a rinne an bulaíocht, agus beidh cruinniú foirmeálta idir na tuismitheoirí, an Príomhstiúrthóir agus an stiúrthóir
k. Aithníonn an Naíonra go mbíonn cabhair ag teastáil ó pháiste ar bith a bhíonn i mbun iompair bulaíochta chomh maith leis na páistí a bhíonn thíos leis. Déanfar gach iarracht tacaíocht chuí a thabhairt do thuismitheoirí /cúramóirí na bpáistí sin chomh maith le cabhair a thabhairt don pháiste féin nuair is féidir. 
9  
Foilsiú an Pholasaí Frithbhulaíochta
9.1  
Cuirfear cóip den pholasaí seo ar fáil do gach ball foirne agus beidh cóipeanna breise le fáil sa naíonra féin.
9.2
Déanfaidh an Bord Bainistíochta meastóireacht ar an bPolasaí seo go rialta, agus leasófar é nuair is gá. 

Dáta:  
 
 
 
 
 
 
 
 
 

